Zaštita nacionalnih manjina : Vijeće Evrope objavilo izvještaj o Bosni i Herzegovini
Strasbourg, 11.06. 2009- Savjetodavni odbor okvirne konvencije za zaštitu nacionalnih manjina (FCNM) objavio je danas Mišljenje o Bosni I Hercegovini zajedno sa vladinim komentarima. Odbor je usvojio to mišljenje nakon posjete Bosni i Hercegovini u martu  2008. godine.
Glavni zaključci su:

-Bosna I Hercegovina je poduzela izvjestan broj mjera za unapređenje provedbe Okvirne konvencije. Federacija BiH i Republika Srpska usvojile su zakonodavstvo o zaštiti pripadnika nacionalnih manjina. No bez obzira na to  treba poduzeti daljnje  korake kako bi se osigurala njihova puna provedba.
-Pripadnici nacionalnih manjina su i dalje u kategoriji “ostali”- Oni ne uživaju ista politička prava kao osobe koje pripadaju trima konstititivnim narodima i ostaju postrani u javnim stvarima. Oni se malo vide unutar društva s obzirom da se  sistem fokusira na interese tri konstitutivna naroda,   

-Za pohvalu su nedavno izrađeni akcioni planovi za poboljšanje stanovanja, zdravstvene zaštite i zapošljavanje Roma čija je cilj unapređenje provedbe Državne strategije za Roma iz 2005. godine Ključno je da se oni provedu bez odlaganja s obzirom da se mnogi Romi susreću sa velikim poteškoćama u oblastima obrazovanja, zapošljavanja i pristupa zdravstvenoj zaštiti.  Osim toga mogućnosti da učestvuju u procesima donošenja odluka su vrlo ograničene. 
-U oblasti obrazovanja najviše zabrinjava trend povećane segregacije učenika po etničkim granicama.

-Savjetodavna  tijela za nacionalne manjine osnovana su u Republici Srpskoj i na nivou države. Važno je da  ta tijela dobiju adekvatnu podršku tako da mogu efikasno učestvovati  u formuliranju zakona i politika.
Okvirna konvencija o nacionalnim manjinama uključuje I sistem nadzorai pomoću kojeg Komitet ministara uz pomoć savjetodavnog  odbora koji čine  nezavisni eksperti, ocjenjuje  provedbu konvencije  
